
 
 

Polasaí Úsáide Inghlactha 
 
 
 
 
 
 
 
 

Scoil Naomh Gobnait, Dún Chaoin 



Teideal 
 

Polasaí Usáide Inghlactha  
 

Ráiteas Tosaigh 
 

Cuireadh tús leis an athbhreithniú ar an bpolasaí seo ar an 2.2.2021. Bhí an fhoireann teagaisc ar fad 
rannpháirteach ann. Cuireadh os comhair an Bord Bainistíochta é ar an 25-2-21  
 
 

Réasúnaíocht 
 

Is é aidhm an Pholasaí Úsáide Inghlactha a chinntiú go bhfaighfidh leanaí buntáistí as na 

deiseanna foghlama as acmhainní Idirlín na scoile ar bhealach sábháilte agus éifeachtach. Féachtar 

ar úsáid agus rochtain Idirlín mar acmhainn agus mar phribhléid scoile. Mura gcomhlíontar an 

Polasaí Usáide Inghlactha (PUI) na scoile mar sin, tarraingeofar siar an phribhléid agus gearrfar 

smachtbhannaí cuí tríd an chód iompair nó an polasaí frithbhulaíochta más bainteach – mar atá 

leagtha amach sa pholasaí PUI seo. 
 
 

Gaolmhaireacht le hÉiteas sainiúil na scoile 
 

Cuireann Scoil Naomh Gobnait fáilte roimh gach páiste mar dhuine aonarach agus‘sé ár bhfís 

dóibh ná a dtréithe agus a mbuanna dúchasacha a aithint agus a fhorbairt, a bhfiosracht agus a spéis 

san fhoghlaim a mhúscailt agus a bhféiniúlacht a cheiliúradh i suíomh spreagadh gaelaigh. 
 

Beifear ag súil nach gcuirfeadh mí-úsáid idirlíon isteach ar dhalta ar bith agus iad ag freastal ar 

Scoil Naomh Gobnait. 
 

Tá sé tábhachtach go mbeadh comhoibriú iomlán idir an fhoireann, tuismitheoirí agus leanaí na 

scoile chun an polasaí seo a chur i bhfeidhm go héifeachtach. 
 

 

Straitéis na Scoile 
 

Bainfidh an scoil leas as roinnt straitéisí chun cur chomh mór agus is féidir le deiseanna 

foghlama agus le rioscaí a bhaineann leis an Idirlíon a laighdiú. Se a leanas na straitéisí: 

 
Go Ginearálta 

 

I Samhradh 2020 d’aistrigh an Scoil an córas idirlín a bhí acu le breis agus 15 bhliain déag. Tá 

córas leathanbhanda fiber an Roinn Oideachais in úsáid anois. Do roghnaigh Scoil Naomh Gobnait 

leibhéal a 3 maidir le scagadh ábhair ar Líonra Leathanbhanda na Scoileanna faoir stiúir na Roinne: 

 

Ligeann an leibhéal seo rochtain ar na milliúin suíomh Gréasáin lena n-áirítear cluichí ach 

blocálann sé YouTube, agus blocálann sé rochtain ar shuíomhanna Gréasáin a bhaineann leis an 

gcatagóir láithreáin ghréasáin pearsanta agus láithreáin ghréasáin mar Facebook a bhaineann leis 

an gcatagóir Líonraithe Sóisialta. 

 

Straitéisí Ginearálta 

 

• Beidh múinteoir i gcónaí ag maoirsiú seisiúin Idirlín.  
• Déanfar monatóireacht rialta ar úsáid na hidirlíne i measc na Autism Spectrum Disorder, Level 

1leanaí.  
• Cuirfear ‘ainm úsáideora’ ar leith ar fáil do leanaí atá ag baint úsáid  bogearraí  teicneolaíochta 

chun tabhairt faoi thascanna oideachaisiúil, bíodh sé ar scoil nó taobh amuigh den scoil m.s 

Reading Eggs, SeeSaw  
• Cuirfear oiliúint ar fáil gach dara bhliain do leanaí, tuismitheoirí agus do mhúinteoirí 

maidir le sábháilteacht Idirlín.  



• Ní cheadófar íoschóipeáil nó uaslódáil a dhéanamh ar bhogearraí nach mbeidh ceadaithe.  
• Bainfear leas as bogearraí cosanta víreas agus tabharfar é cothrom le dáta go rialta.   
• Cleachtóidh na leanaí dea “netiquette” (i.e., etiquette ar an Idirlíon) ag gach tráth tríd meas a 

léiriú do dhaoine eile i gcónaí agus ní thabharfaidh siad faoi aon ghníomh a tharraingeoidh 

droch-cháil ar an scoil. Ar bharr seo, ní cheadaítear do leanaí a dtuairimí pearsanta féin 

a nochtadh mar thuairimí Scoil Naomh Gobnait ar aon fhóram de mheán sóisialta  

• Ní thacaíonn Bord Bainistíochta nó foireann na scoile le haon fóram cainte le 

téacsteachtaireacht, íomhá nó ráiteas mhaslach nó goilliúnach a bhaineann le h-aon ball 

de chomhphobal na scoile  
 

An Gréasán Domhanda 

  
• Ní rachaidh leanaí chuig láithreáin Idirlín ar a mbeidh ábhair ghraostacha, mídhleathacha, 

fuatha nó a bheidh míchuí ar bhealach eile. Is chun críocha oideachais amháin a bhainfidh 

leanaí úsáid as an idirlíon.   
• Ní dhéanfaidh leanaí nochtadh nó foilsiú ar eolas pearsanta.  
• Cuirfear leanaí ar an eolas go bhféadfadh aon úsáid lena n-áirítear eolas a dháileadh nó 

a fháil, cibé obair scoile nó nithe pearsanta a bheith faoi mhonatóireacht ó thaobh 

ghníomhaíocht neamhghnách, slándáil, nó cúiseanna bainistíochta gréasáin.  
• Suíomhanna ar-líne: Ceadaítear rochtain do shuíomhanna ar líne ar mhaithe le húsáid 

oideachaisiúil amháin agus faoi threoir/stiúir agus cead bhaill foirne  
• Taifead de: Físeán nó fuaim/gutha an dalta ar líne: Nuair a thagann sé aníos ó am go h-am 

go mbíonn físeán/taifead de dhaltaí na scoile uilig nó rang áirithe/grúpa áirithe le cur suas 

ar-líne mar chuid de chomórtas (m.sh: Comórtas Físe, Comórtas Teilifíse nó amhrán SnaG) 

Cuirfear tuismitheoirí/caomhnóirí na scoile a bheadh bainteach, ar an eolas agus tabharfar 

deis don tuismitheoir an scoil a chur ar an eolas más rud é go ndiúltaíonn an tuismitheoir 

leis an bpróiséas ina mbeadh an féidireacht ann ábhar a chur ar líne. Is féidir an scoil a chur 

ar an eolas tríd litir a scríobh agus a shíniú.  

• Lorgaítear cead i scríbhinn ó thuismitheoirí nuair a thosnaíonn an leanbh sa scoil a 

(h)íomha a roinnt ar suíomh idirlín na scoile. 

 
 

Ríomhphost  

• Más bainteach, úsáidfidh leanaí cuntais ríomhphoist cheadaithe faoi mhaoirseacht nó cead 

an mhúinteora.  
• Ní sheolfaidh agus ní bhfaighfidh leanaí aon ábhar a bheidh mí-dhleathach, graostach ná 

míchlúiteach nó a bhfuil sé i gceist leis cur as do dhuine eile nó imeaglú a dhéanamh air.  
• Ní nochtóidh leanaí a sonraí pearsanta féin ná sonraí daoine eile, nithe mar sheoltaí 

nó uimhreacha fóin nó pictiúir.  
• Ní shocróidh leanaí cruinniú a réiteach chun casadh go fisiciúil le haon duine a bhfuil 

aithne acu díreach ó foinse idirlíon nó e-phost.  
• Mínofar do leanaí gur faoi chead an mhúinteora atá sé e-phost le cheangailtáin a fháil nó 

a sheoladh. 
 

Comhrá Idirlín  

• Ní bheidh rochtain ag leanaí ar sheomraí comhrá, ar fhóraim chomhrá agus ar fhóraim 

leictreonacha cumarsáide eile ach de réir mar a bheidh ceadaithe ag an scoil.  
• Ní bhainfear leas as seomraí comhrá, fóraim phlé agus fóraim chumarsáide leictreonacha 

eile ach amháin do chríocha oideachais agus beidh sin faoi mhaoirseacht ag gach tráth. 



 
• Beidh cosc iomlán ar chruinniú duine le duine trí chruinniú a bheidh eagraithe via 

comhrá Idirlín. 
 

Suíomh Idirlín Scoile nó Aon chúntas meán shóisiailta eilea bheidh oscailte amach anseo.  

• Tabharfar deis do leanaí tionscadail, obair ealaíne nó obair scoile a fhoilsiú ar an shuíomh 

idirlín na Scoile nó aon chúntas scoile.  
• Déanfaidh múinteoir comhordú ar fhoilsiú obair leanaí.  
• Foilseofar obair dhaltaí i gcomhthéacs oideachais ar leathanaigh Suíomh idirlín na 

Scoile nó aon chúntas mean shóisialta eile.   
• Fágfar amach eolas pearsanta faoi dhaltaí ar nós seoladh baile agus sonraí theagmhála 

den leathanach gréasáin scoile.  
• Beidh úinéireacht ag leanaí fós ar an gcóipcheart ar aon obair a fhoilseofar. 

 

Guirléidí Pearsanta 

  
Ní cheadaítear do leanaí guirléidí leictreonacha pearsanta a thógáint isteach nó a úsáid ar scoil ag 

aon am. I gcásanna eisceachtúla, má thugtar cead do leanaí guthán póca a bheith acu ar a bpearsa, 

caithfear a chinntiú go bhfágfar an guthán póca sa mhála scoile agus go bhfuil an guthán múchta i 

gcónaí. Caithfidh tuismitheoirí cead i scríbhinn a lorg ón bPríomhoíde maidir le guthán póca an 

linbh a thabhairt isteach ar scoil. I gcásanna ar leith, féadfar go bhfillfear ar an gCód Iompair nó 

Polasaí Frithbhulaíochta más bainteach. 
 

 

Cianfhoghlaim 

 

1. Aithníonn Scoil Naomh Gobnait go bhfuil comhoibriú ar líne riachtanach chun 

cianfhoghlaim agus d’fhéadfadh sé rochtain a sholáthar ar éagsúlacht uirlisí ar líne a 

cheadaíonn cumarsáid, comhroinnt agus teachtaireachtaí i measc mac léinn foirne agus leanaí. 

 

2. Bítear ag súil go seasfaidh leanaí leis an iompar cuí, sábháilte agus cúirtéiseach céanna ar líne 

agus a bhfuiltear ag súil leis as líne. 

 

3. Ní bheidh rochtain ag leanaí ach ar sheomraí comhrá, fóraim phlé, teachtaireachtaí nó 

cumarsáid leictreonach eile atá ceadaithe ag Scoil Naomh Gobnait agus ceadaithe ag an múinteoir 

ranga, mar shampla Zoom agus SeeSaw 

 
4. Tá na seirbhísí seo, cé nach le Scoil Naomh Gobnait iad, mar chuid dár seirbhísí gréasáin 

agus tagann an t-ábhar go léir a chuirtear ar na seirbhísí seo faoin bpolasaí seo. 

 
5. Is chun tionóil scoile agus chun críocha oideachais amháin a úsáidfear aon 

chineálacha cumarsáide leictreonacha 

 

6. Seolfar nascanna go dtí seisiúin oideachais ar an gcóras Zoom nó aon chóras eile go 

dtí seoltaí ríomhphoist na dtuismitheoirí amháin. 

 
7. Agus na fóraim chumarsáide seo á n-úsáid agat, tá cead tuismitheoirí don leanbh intuigthe toisc 

go bhfuil na naisc do cheachtanna á gcur in iúl trí thuismitheoirí. Go bunúsach, de bhua na leanaí 

ag logáil isteach, glactar leis gur thug tuismitheoirí a gcead. 



8. Tá sé de fhreagracht agus de dhualgas ar na tuismitheoirí a gcuid leanaí a mhaoirsiú sa bhaile 

le linn glaoch Zoom. 

 
9. Beidh ainmneacha úsáideoirí agus pasfhocail a úsáid chun nochtadh céannachta a sheachaint 

nuair is féidir. 

 
10. Ní féidir le Scoil Naomh Gobnait glacadh le freagracht as slándáil fheidhmchlár gréasáin 

den sórt sin i gcás go ndéantar iad a haiceáil (déanfar gach iarracht é seo a laghdú trí nasc a chur in 

iúl do chruinniú ar leith trí córas príobháideach chuig an tuismitheoir agus an nasc a sheoladh 

chomh gar agus is féidir le am tosaithe an chruinnithe) 

 
11. Caithfidh gach cumarsáid fhoirmiúil le baill foirne a bheith ó thuismitheoirí, ní ó leanaí 

(eisceacht a bhaineann le seo ná nuair atá na leanaí ag déanamh cumarsáid le múinteoir ranga 

agus iad ag cur isteach obair ar SeeSaw Class. Is féidir é seo a dhéanamh ar SeeSaw. 

 
12. Maidir le cumarsáid duine le duine (físchomhdháil) déanfar an chéad teagmháil ag úsáid r-

phost an ball foirne agus r-phost an tuismitheora. 

 
13. Moltar gan cumarsáid a dhéanamh ag baint úsáid as fón póca, ach sa chás ina bhfuil 

sé dosheachanta, is féidir le ball foirne a gcuid sonraí a athrú go “No caller ID”. 
 
 

 
 



Rialacha do pháisti agus iad i mbun Zoom do thionól scoile 

 

• Moltar áit ciúin a fháil chun do ghléas a réiteach ionas nach mbeidh aon fothram le cloisteáil 

sa timpeallacht. 

 
• Is comhair tuismitheoir an linbh logáil isteach leis an nasc. 

 
• Múchfaidh an múinteoir na ceamairí don lucht freastal más gá. 

 

• Múchfaidh an múinteoir na micreafóin don lucht freastal mas gá. 

 

• Ceangail le do rang le do micreafón balbhaithe 

 

• Ardaigh do lámh roimh labhairt, díreach mar a ndéanfá sa rang 

 

• Focail cineálta labhartha an t-am ar fad 

 

• Labhair i do ghnáth-ghuth. Cosc ar bhéicíl. 

 

• Éist le daoine eile nuair atá siad ag caint. 
 

 

Reachtaíocht 

 

Tá eolas ar an reachtaíocht seo a leanas maidir le húsáid an Idirlín ar fáil ar líne. Ba chóir do 

leanaí, do mhúinteoirí agus do thuismitheoirí dul i dtaithi uirthi: 

 

• An tAcht um Gháinneáil ar Leanaí agus Pornagrafaíocht Leanaí 1998  
• An tAcht Tascartha 1993  
• An tAcht um Fhístaifeadtaí, 1989  
• An tAcht um Chosaint Sonraí 1988  
• An tAcht um Chosaint Sonraí 2018  
• Gnásanna Frithbhulaíochta do Bhunscoileanna (2013) 



Comhairle faoi Shábháilteacht Ar Líne  
Seo a leanas roinnt suíomhanna idirlíonta úsáideacha chun tuilleadh eolais a fháil ar theicneolaíocht 

cumarsáide:  
● Get With it (Treoir do thuismitheoirí ar an gcibearbhulaíocht ar www.scoilthomais.ie)  
● www.iab.ie (Internet Advisory Board)  
● www.esafety.ie (seimineáir shábháilteacht ar líne do scoileanna/tuismitheoirí)  
● www.webwise.ie (eolas faoi réimse leathan de bhealaí inar féidir an t-idirlíon a úsáid)  
● www.ncte.ie (eolas faoi TFC san oideachas) 

 

Smachtbhannaí  
I gcásanna ar leith a bhaineann le mhí-úsáid a bhaint as an Idirlíon, deileálfar le seo tríd an gCód 

Iompar agus an Polasaí Frithbhulaíochta nuair is gá. Chomh maith le sin, tá sé de cheart ag an scoil 

aon gníomhaíochtaí mídhleathacha a thuairisciú chuig na húdaráis chuí. 

 

Nascanna le Polasaithe Scoile eile:  
Tá an polasaí seo nasctha leis na polasaithe scoile seo a leanas:  
• Polasaí um Chosaint Leanaí  
• Polasaí Cód Iompair  
• Polasaí Frithbhulaíochta  
• Polasaí um Chosaint Sonraithe   
 
 
 

Dáta le haghaidh Chur i nGníomh 
 

 

Tiocfaidh an beartas athbhreithnithe seo i bhfeidhm ag deireadh Mí Feabhra 2021.  

 

Clár-ama Athbhreithnithe 
 

 

Cuireadh an polasaí seo os comhair foireann teagaisc na scoile i Feabhra 2021.. Cuireadh an 

polasaí seo os comhair an bhoird i Mí Feabhra 2021. Déanfar athbhreithniú ar an bpolasaí seo arís 

i rith na scoil bliana 2023 - 2024. 
 
 

Daingniú agus Cumarsáid 
 

 

Dhaingnigh an Bord Bainistíochta an beartas seo go hoifigiúil i Mí Feabhra 2021.  
Tá an polasaí seo ar fáil ar shuíomh na scoile (www.scoildhunchaoin.ie)



 


